
Shri Govindastavaraja

ಶ್ರೀಗೋವಿಂದಸ್ತವರಾಜಃ

ಸ್ಥಿತೇ ಮನಸಿ ಗೋವಿಂದ ದೂರತೋ ಯಾತಿ ಪಾತಕಂ .

ಉದಯಾಚಲಮಾರೂಢೇ ದಿಲನಾಥೇ ತಮೋಯಥಾ .. 1..

ಗೋವಿಂದೇತಿ ತಥಾ ಪ್ರೋಕ್ತಂ ಭಕ್ತ್ಯಾ ವಾ ಭಕ್ತಿವರ್ಜಿತೈಃ .
ಸರ್ವಪಾಪಾನಿ ದಹತಿ ಕಲ್ಪಾಂತಾಗ್ನಿರ್ಗಿರೀನ್ಯಥಾ .. 2..

ಶೌನಕ ಉವಾದ –

ಅಂಬರೀಷ ಶುಭಂ ವಾಕ್ಯಂ ಮಯೋಕ್ತಂ ಶೃಣು ಭಕ್ತಿತಃ .
ಧರ್ಮಾರ್ಥಕಾಮಮೋಕ್ಷಾಣಾಂ ಕುರು ಗೋವಿಂದಕೀರ್ತನಂ .. 3..

ಯದೀಚ್ಛಸಿ ಪರಂ ಜ್ಞಾನಂ ಜ್ಞಾನಾತ್ತತ್ಪರಮಂ ಪದಂ .

ತದಾದರೇಣ ರಾಜೇಂದ್ರ ಕುರು ಗೋವಿಂದಕೀರ್ತನಂ .. 4..

ಕರ್ಮಣಾ ಮನಸಾ ವಾಚಾ ಯದೀಚ್ಛಸಿ ಭವಕ್ಷಯಂ .

ತದಾ ಸದಾ ಮಹೀಪಾಲ ಕುರು ಗೋವಿಂದಕೀರ್ತನಂ .. 5..

ಸರ್ವರೋಗವಿನಾಶಾಯ ಚಾತ್ಮನಃ ಶುಭವಾಂಛಯಾ .

ಅಹರ್ನಿಶಂ ಸದಾ ನಿತ್ಯಂ ಕುರು ಗೋವಿಂದಕೀರ್ತನಂ .. 6..

ಸಂಸಾರಾನಲತಾಪಸ್ಯ ಯದೀಚ್ಛಸಿ ಶಮಂ ನೃಪ .

ತದಾ ಚಿತ್ತಂ ಸ್ಥಿರಂ ಕೃತ್ವಾ ಕುರು ಗೋವಿಂದಕೀರ್ತನಂ .. 7..

ಯದೀಚ್ಛಸಿ ಭಯಂ ತ್ಯಕ್ತುಂ ಪರಲೋಕಸಮುದ್ಭವಂ .

ತದಾ ನಿತ್ಯಂ ಮಹೀಪಾಲ ಕುರು ಗೋವಿಂದಕೀರ್ತನಂ .. 8..

ಜೀವಿತಸ್ಯ ಫಲಂ ನಿತ್ಯಂ ಯದಿ ವಾಂಛಸಿ ಭೂಪತೇ .

ಪ್ರತ್ಯಹಂ ಪರಯಾ ಭಕ್ತ್ಯಾ ಕುರು ಗೋವಿಂದಕೀರ್ತನಂ .. 9..

ಬ್ರಹ್ಮಹತ್ಯಾದಿಪಾಪಾನಾಂ ಯದೀಚ್ಛಸಿ ಪರಂ ಕ್ಷಯಂ .

ಸಂಯತೇಂದ್ರಿಯಸಂದೋಹಃ ಕುರು ಗೋವಿಂದಕೀರ್ತನಂ .. 10..

ರಾಜ್ಯಂ ಭೋಗಾಂಶ್ಚ ವಿಪುಲಾನ್ ಪುತ್ರಂ ವೇಚ್ಛಸಿ ಸಂಪದಂ .

ತದಾ ಯತ್ನೇನ ಮಹತಾ ಕುರು ಗೋವಿಂದಕೀರ್ತನಂ .. 11..

ತ್ಯಕ್ತುಮಿಚ್ಛಸಿ ರಜೇಂದ್ರ ಜನ್ಮರೋಗಜ್ವರಾದಿಕಂ .

ಭಯಂಯದಿ ಸದಾ ಭಕ್ತ್ಯಾ ಕುರು ಗೋವಿಂದಕೀರ್ತನಂ .. 12..

ರಣೇ ಯದಿ ಭಯಂ ಜೇತುಂ ತ್ವಮಿಚ್ಛಸಿ ನರಾಧಿಪ .

ಸದಾ ಸರ್ವಾತ್ಮನಾ ನಿತ್ಯಂ ಕುರು ಗೋವಿಂದಕೀರ್ತನಂ .. 13..

ವಾಜಿಯಜ್ಞಸಹಸ್ತ್ರಾಣಾಂ ಫಲಂ ನಿತ್ಯಂ ಯದೀಪ್ಸಸಿ .

ಪ್ರಾತರುತ್ಥಾಯ ಭೂಪಾಲ ಕುರು ಗೋವಿಂದಕೀರ್ತನಂ .. 14..

ಯದಿ ಸಂಸಾರಜಂ ದುಃಖಂ ಹಂತುಮಿಚ್ಛಸಿ ಭೂಮಿಪ .

ತದಾ ಭಕ್ತಿಂ ಸಮಾಸ್ಥಾಯ ಕುರು ಗೋವಿಂದಕೀರ್ತನಂ .. 15..

ವೈಷ್ಣವಸ್ಯ ಚ ಧರ್ಮಸ್ಯ ಪಾರಂ ಗಂತುಂ ಯದೀಚ್ಛಸಿ .

ನರೇಂದ್ರ ತನ್ಮನಾ ಭೂತ್ವಾ ಕುರು ಗೋವಿಂದಕೀರ್ತನಂ .. 16..

ಕಿಂ ಕರಿಷ್ಯಸಿ ಸಾಂಖ್ಯೇನ ಪೋಗೇನ ನರನಾಯಕ .

ಮುಕ್ತಿಮಿಚ್ಛಸಿ ರಾಜೇಂದ್ರ ಕುರು ಗೋವಿಂದಕೀರ್ತನಂ .. 17..

ಪರಾನ್ನಂ ಗರ್ಹಿತಂ ಭುಕ್ತಂ ಪರ್ವಕಾಲೇ ವಿಶೇಷತಃ .
ಸುನಿಷ್ಟಪ್ತಂ ಗತಂ ಪಾಪಂ ಕುರು ಗೋವಿಂದಕೀರ್ತನಂ .. 18..

ಅಭಕ್ಷಸಂಭವಂ ರಾಜನ್ ದುಷ್ಪರಿಗ್ರಹಸಂಭವಂ .

ತತ್ಪಾಪಂ ಯಾತು ವಿಲಯಂ ಕುರು ಗೋವಿಂದಕೀರ್ತನಂ .. 19..

ಸಂಸರ್ಗೇ ಪಾಪಿನಾ ನಿತ್ಯಂ ಪಾಷಂಡಜನರಕ್ಷಣೇ .

ತತ್ಪಾಪಂ ಯಾತು ರಾಜೇಂದ್ರ ಕುರು ಗೋವಿಂದಕೀರ್ತನಂ .. 20..

ಯದ್ಬಾಲ್ಯೇ ಯೌವನೇ ಚೈವ ವಾರ್ಧಕೇ ಸಮುಪಾರ್ಜಿತಂ .

ತತ್ಪಾಪಂ ಯಾತು ರಾಜೇಂದ್ರ ಕುರು ಗೋವಿಂದಕೀರ್ತನಂ .. 21..

ಪೂರ್ವಾಹ್ಣೇ ವಾಪರಾಹ್ಣೇ ವಾ ಮಧ್ಯಾಹ್ನೇ ಯದುಪಾರ್ಜಿತಂ .

ತತ್ಪಾಪಂ ಯಾತು ರಾಜೇಂದ್ರ ಕುರು ಗೋವಿಂದಕೀರ್ತನಂ .. 22..

ವರ್ತಮಾನಂ ಚಯತ್ಪಾಪಂ ಯದ್ಭೂತಂ ಯದ್ಭವಿಷ್ಯತಿ .

ತತ್ಪಾಪಂ ಯಾತು ರಾಜೇಂದ್ರ ಕುರು ಗೋವಿಂದಕೀರ್ತನಂ .. 23..

ಮೇರುಮಂದರತುಲ್ಯಂ ತು ಮನಸಾ ಸಮುಪಾರ್ಜಿತಂ .

ತತ್ಪಾಪಂ ಯಾತು ರಾಜೇಂದ್ರ ಕುರು ಗೋವಿಂದಕೀರ್ತನಂ .. 24..

ಯತ್ತ್ವಯಾ ಪಾಪಮನಸಾ ಪರದಾರಾಭಿಮರ್ಶನಂ .

ತತ್ಪಾಪಂ ಯಾತು ರಾಜೇಂದ್ರ ಕುರು ಗೋವಿಂದಕೀರ್ತನಂ .. 25..

ಧರ್ಮಂ ವೈ ಪಿತೃದೇವಾನಾಂ ವಿತ್ತಶಾಠ್ಯೇನ ಯತ್ಕೃತಂ .

ತತ್ಪಾಪಂ ಯಾತು ರಾಜೇಂದ್ರ ಕುರು ಗೋವಿಂದಕೀರ್ತನಂ .. 26..

ಗುರುನಿಂದಾಕೃತಂ ಪಾಪಂ ವೇದಶಾಸ್ತ್ರದ್ವಿಜಾದಿಜಂ .

ತತ್ಪಾಪಂ ಯಾತು ರಾಜೇಂದ್ರ ಕುರು ಗೋವಿಂದಕೀರ್ತನಂ .. 27..

ಗತಾಯಾಂ ತೀರ್ಥಯಾತ್ರಾಯಾಂ ಪರಾನ್ನೇನ ತು ಪಾತಕಂ .

ತತ್ಪಾಪಂ ಯಾತು ರಾಜೇಂದ್ರ ಕುರು ಗೋವಿಂದಕೀರ್ತನಂ .. 28..

ಪೂಜ್ಯಾನಾಮವಮಾನೇನಯತ್ಕೃತಂ ಪಾತಕಂ ಮಹತ್ .

